Forslag til bruk av planter i Rauland

For å framheve Rauland sin eigenart foreslår vi å bruke mest mogleg heimlege

arter og sorter. Ein bør samarbeide med lokale gartnarar om å dyrke fram lokale sorter, som

toler klimaet på staden.
Tre

Furu (Pinus silvestris), gjerne i låg og krokete framtoning. Må stammast opp (2-3 m), plantast som ca. 5 årig plante. Passar godt som solitærtre eller i rekke (treng breidde). Toler

snøopplag kring seg.
Raun (Sorbus aucuparia), eit kjent tre i kulturlandskapet på Rauland, bør også finst i tettstaden. Bør ikkje plantast under snøopplag. Kan plantast ungt, men treng pleie for å oppnå fin form.
Europeisk Lerk (Larix decidua) er hardfør og veks opp til 2300 m.o.h. i alpene. Framtoninga liknar på vanleg furu, men treet feller nålene. Flott tre til alle årstider, kan plantast

saman med furu eller solitært.
Buskar og hekkar

Sibirhagtorn                    Glansmispel                     Tysbast

Sibirhagtorn (Crataegus sanguinea) passer godt som lite solitærtre i hagar eller offentleg rom. Kan også plantast som hekk. Ein må rekne med ein høgde på opp til 5-6 m på

Rauland.
Glansmispel (Cotoneaster lucidus) kan brukast til hekker

eller frittståande små grupper.
Tysbast (Daphne mezereum) er ein liten, pen busk men tidleg bloming og intens duft. Seinare på året utviklast små raude bær – som diverre er giftige. Busken må difor ikkje plantast ved leikeplassar, skulegard og liknande, men passar fint inn i private hagar eller ved butikkinngangar. Ein kan plukke bæra av planten før dei vert mogne, då freistast barna ikkje til å ete

dei.

Tindved                           Blåleddved                 Doggrose
Tindved (Hippophae ramnoides) vert eit par meter høg og kan med fordel samplantast i grupper med andre plantar for å framheve fargekontrastar. Får guloransje frukter, som kan

etast og syltast. Er viltveksande i Noreg, men ukjent om den veks på Rauland. Eigner seg god til leskjerming og til planting i dårleg jord.
Blåleddved (Lonicera coerulea) er veldig hardfør. Busken er liten (1,5 m), men lite attraktiv. Eigner seg til små hekker.
Doggrose (Rosa rubrifolia) er ein vill rosebusk, som veks godt i kjølig klima og som gir nokre fargeklattar til hagar eller offentlege anlegg. Både blad og blomar er raudlege.

